
131.  
 
 

[Augsburg], 7. März 1557 
 
An Joachim Camerarius d. Ä. 
 
BSB, Clm 10370, Nr. 265. 
 
Clarissimo viro, D. Ioachimo Camerario etc. Domino et amico suo colendo. Leipzig. 
S. D. Ante mensem ferè aut amplius, ὁ τρίπους σου nouum mihi interpretationis attulit onus, 
et in ipsum sponsalium diem τοῦ γεννηθέντος incidit. Ipse Rosebergium νεόγαμον interea non 
vidi, et quam probet operam tuam ignoro. Ipse quoque non satis scio, tune erraris, an ego 
deceptus sim characteribus inusitatis. Visus mihi es ♃ et ♀ in ♉: ☉ ♂ ☿ in ♊ collocare, cum 
♃ et ♀ ♊: ☉ ♂ ☿ ♋ occupent, nec parum intersit in ratione signorum. Ipsum iudicium mihi 
probatur in plerisque, nisi quod τὰ τῶν κλιμακτήρων ἀκριβείας οὐδὲν ἢ ὀλίγον ἔχειν δοκοῦσι 
διὰ τὸ καθόλου. Alioqui omnium geneseon ĳdem fatales anni essent, quorum infinita est 
varietas, et tanta, vt etiam οἱ ἑβδοματικοὶ καὶ ἐννεατικοὶ ἐνιαυτοὶ crebrò fallant, propter 
certiorem rationem peculiarium progressionum. Quas et in mea genesi longè certiores esse 
deprehendi. ὁ β' δεκανὸς τοῦ ♒ ὡροσκοπῶν μοι (ὡς πέπεισμαι) κλιμακτῆρα τίθησι τὸ μδ' καὶ 
μς' ἔθος. αἱ δὲ κατὰ Πτολεμαῖον περίπατοι τὸ μβ'. τὸ ἐγγίζον ἤδη, διότι ἡ τοῦ ♂ ☍ τῷ ☉ 
ἀφετεύοντι ὑπαντᾷ. et vix euadam interitum aut capitale periculum, praesertim cum ὁ γενικὸς 
κλιμακτὴρ et annuae conuersionis inimicum testimonium accedat, nec seruitutis incommoda 
desint, πάντων κλιμακτήρων ὁ δυσχερέστατος καὶ ἐπιβουλότατος. Sed me Deo curae fore, seu 
viuendum diutius, seu breui moriendum sit, persuasissimum habeo, et animo, quantum 
valetudo sinit, alacri, saxum meum verso. Monachum meum excusum esse arbitror. Peruerti 
etiam τὰ χωνιάτου παραλειπόμενα, sed emendationem nondum absolui. Vale. Nonis Martĳ 
Anno 1557. 
 

Hiero[nymus] Wolfius. 
 
Cyprianus noster iam perpetuos duos menses maritus est, duxit locupletem viduam Elephanti 
Neopurgensis iurisconsulti. Ephemerides eius ad has nondinas, vti spero, edentur. Pauca enim 
restant in Methodo astrologiae imprimenda, quam adiungendam esse censuit. 




